
RINGKASAN EKSEKUTIF

Keindahan pesisiran pantai yang cukup terkenal dan kekayaan hasil seni

kraftangan menjadikan Negeri Terengganu begitu sebati dengan satu

perusahaan yang banyak membawa keuntungan kepada penduduk

setempat dan juga meningkatkan taraf hidup mereka. Perusahan tersebut

adalah perusahaan batik yang banyak dijalankan di kawasan pantai timur.

Industri batik telah bermula sejak dari awal tahun 1900 dahulu di Tanah

Melayu yang mana kebanyakanya beroperasi di Terengganu dan Kelantan.

Perusahaan batik pada awalnya di kelasifikasikan sebagai industri kampung

yang mana diusahakan secara kecil-kecilan dan diusahakan dalam bentuk

perusahaan keluarga. Aktiviti - aktiviti pengeluaran batik biasanya dilakukan

di kawasan belakang rumah atau berhampiran dengan kediaman rumah atau

berhampiran dengan kediaman pengusaha dan ianya adalah secara

berselerak di merata tempat.

Walaugaimanapun setiap industri mempunyai pasang surut dalam

perniagaan. Industri batik pemah menjadi satu perusahaan yang amat

berpotensi dan maju sekali sehingga ramai telah berminat untuk

berkecimpung di dalam bidang pembatikan. Ini berlaku dalam tahun 1980

hingga 1996 dan ia pemah mencapai penjualan tahunan keseluruhan

sebanyak hampir RM 150 juta. Zaman kemerosotan industri batik bermula

selepas tahun 1996 dan akhir-akhir ini ia bertambah parah. Berbagai

cabaran dan halangan yang harus ditempuhi dan dialami oleh pengusaha

2

batik yang ada sekarang. Di antara kelemahan yang dapat dilihat setelah

beberapa sesi survey dan soal selidik dilakukan ialah kelemahan dalam

pengurusan, tiada mempunyai semangat daya saing dan sentiasa

mengalah dalam menghadapi persaingan, kurang ilmu, kreatif, inovatif

proaktif dan tiada R&D, tidak mahu keluar dari cara lama dan tidak menjaga

mutu pengeluaran bahan mentah. Selain masalah kelemahan peribadi

pengusaha itu sendiri, masalah lain yang timbul ialah bahan mentah yang

terlalu bergantung dari luar negara, tenaga buruh tidak mahir dan malas, kos

yang tinggi, kurang sokongan dari rakyat dan kerajaan dalam penggunaan

batik, kekurangan modal untuk berkembang dan tidak mempunyai pusat

latihan khusus untuk tenaga mahir, kurang promosi dalam dan luar negara

serta pasaran yang terhad.

Bagi mengatasi kelemahan yang berpunca daripada pengusaha itu sendiri,

peningkatan dalam kecekapan pengurusan perlu dibuat seperti membuat

perancangan dengan menentukan objektif dan diikuti dengan merangka

strategi untuk menembusi pasaran batik seterusnya membimbing pekerja

pekerja secara memberi arahan, tugasan dan panduan serta sentiasa

mengambil tindakan pembetulan untuk menentukan tercapainya objektif

organisasi secara cekap dan berkesan .

Isu bahan mentah yang sering menjadi masalah kepada para pengusha

perlu diatasi supaya tidak lagi bergantung dari luar negari. Dengan

kepakaran, kecanggihan dan ilmu pengetahuan tentang penggunaan bahan

mentah serta pengalaman yang luas yang ada, para pengusaha batik perlu

menubuhkan satu syarikat yang mengeluarkan produk bahan mentah untuk

penggeluaran batik. Dengan ini akan meningkatkan pasaran batik di

Malaysia. Ia juga akan memberi kesan baik kepada pengusaha kecil yang

sukar memperolehi bahan mentah dari luar negara dan dapat

memperkembangkan lagi pasaran batik di Malaysia.

Dalam keadaan pasaran yang masih terkial-kial menghadapi kelemahan

dalaman, kini pengusaha batik terpaksa berdepan pula dengan aspek

globalisasi yang mana akan menghadapi AFTA ( Asean Free Trade Area)

dan WTO (World Trade Organisation ). Sebagai mana yang kita tempuhi bila

AFTA dilaksanakan pada tahun 2003, akan banyaklah barangan dari negara

Asean akan masuk ke Malaysia terutamanya Batik dari Indonesia dan

Thailand yang mana kita ketahui kos mereka amat murah kerana mereka

mempunyai tenaga buruh yang murah serta mempunyai bahan mentah

sendiri.

Memandangkan batik memang dikenali diseluruh dunia sekarang, ianya

bukan hanya dikeluarkan hanya di Malaysia, Indonesia dan Thailand sahaja

tetapi ianya juga dikeluarkan di seluruh dunia yang mana kita ketahui Afrika,

England ,Belanda, China, Amerika, India dan lain-lain negara mengaku

mengeluarkan batik masing-masing. Memandangkan Batik dikenali dan

dikeluarkan di merata tempat di dunia, maka pembentukan imej warisan

Batik Malaysia perlu diwujudkan.

Untuk mencapai proses pembentukan imej warisan Batik Malaysia, kita

memerlukan banyak perubahan dalam pembentukan minda iaitu pengusaha

seharusnya diberi latihan dan pendedahan kepada system pengurusan yang

bersistematik, sediakan latihan untuk pelatih, menyatukan pengusaha

pengusaha kecil, membentuk program pemasaran yang bersepadu dan

bersaing, wujudkan identiti Batik Malaysia dan semangat cinta barangan

buatan Malaysia, wujudkan pusat penyelidikan dan pembangunan dan

sediakan dana-dana yang dapat membantu pegusaha batik.

